
Mbledhja e KLGJ, gjyqtarét pranojné dialogun me Ramén: Ulemi
né tryezg, por nuk heqim doré nga géndrimet tona

MBLEDHJA E PERGIITTISHME
EPROKUROREVE

Kryetari i Gjykatés sé Larté, Sokol Sadushi, né fjalén e mbajtur né Mbledhjen e

Pérgjithshme té Gjyqtaréve, ku priten té zgjidhen 3 anétaré, u ndal edhe te debati pér
pagat e magjistratéve dhe tryeza e konsultimit té thirrur nga Kryeministri me
institucionet e drejtésisé.

Sadushi theksoi se, pér sa kohé ligji pér pagat dhe pretendimet pér kushtetutshmériné e
tij jané né shqyrtim né Gjykatén Kushtetuese, ¢éshtja nuk mund té zgjidhet pérmes njé
tryeze tjetér dialogu. Sipas tij, &shté Gjykata Kushtetuese ajo qé& duhet t& japé vendimin
pérfundimtar dhe vendimi i saj duhet té respektohet dhe zbatohet.

“Kushtetuta nuk negociohet. As gjykimi kushtetues nuk mund té zévendésohet nga njé
tryezé dialogu”, u shpreh Sadushi.

Ai sgaroi se kjo nuk nénkupton mbylljen e dialogut institucional. Sipas tij, institucionet
duhet té jené t& gatshme 1€ ulen né tryezé, té paragesin qéndrimet e tyre dhe &
diskutojné me argumente, pa hequr doré nga kompetencat kushtetuese.

“Prania né tryezé nuk do té thoté hegje doré nga géndrimet tona dhe as pranim i
premisave té palés tjetér. Dialogu nuk &shté nénshtrim”, tha ai.

Sadushi vuri né dukje se ¢éshtja e pagave &shté e réndésishme, pasi lidhet me
garancité e pavarésisé sé gjyqésorit. Megjithaté, sipas tij, njé dialog serioz mes
pushteteve nuk duhet té kufizohet vetém te pagat.

Ai kérkoi gé diskutimi té pérfshijé edhe numrin e gjygtaréve dhe prokuroréve, plotésimin
e vendeve vakante, uljen e stokut té ¢éshtjeve, shkurtimin e kohé&zgjatjes sé proceseve,
administratén gjyqésore, teknologjiné, infrastrukturén, siguriné dhe financimin.

N& kété kuadér, Sadushi propozoi njé “Tryezé pér funksionimin dhe konsolidimin e
sistemit té drejtésisé”, si njé proces institucional dhe afatgjaté mes pushteteve.

“Pushtetet jané té ndara, por shteti éshté njé”, tha Sadushi, duke theksuar se
bashképunimi institucional duhet té zhvillohet duke respektuar pavarésiné e gjygésorit.

